
ASSOCIACHON VAUDOISE DAI Z'AMI DAO PATOIS

Lo derrâi deçando de noveimbro 1996, noûtr'Associachon a

z'u sa tenâbllia d'âoton à Savegnî. L'avâi nu prâo matâre et onna
quinzanna de meimbro se sant fé à estiusâ. Pouâvant pas modâ du
tsî leu. Tot parai, n'ein z'u onna galésa vêprâ. M. Maurice Bossard,
presideint dâo djury, a cria lè nom de clliâo qu'ant preseintâ on travau

po lo concoû Kissling 1996. Sant : Fanfouet Lambelet, ion dâi

tot derrâi bon patoisan vaudois, que l'a fé on bin bon travau ma qu'è
"hors concours" du que l'a dzà meretâ bin dâi yâdzo. Pu, Djan-Luvî
Tsobè de Pouâidâo, que gagne la medâlye po son premî prî de poèsî.
M. Metsî Dzaquie, de Losena, reçâi on 3 émo prî po on récit de
promenârda pè mont z'et vau avoué on applyâ.

L'è lo fin derrâi momeint dé s'eimbantsî po lo concoû de
1997 po cein que lè travau dussant ître einvouyî po lo 31 de djanvié
1997, dan dein quauque senannè.

L'Associachon a décida de balyî onna lotta ie de puffa de

gilet à l'Associachon "Jorat, souviens-toi" qu'a fenameint atsetâ
on ottô de payîsan po ein fére on "musée vivant" po lè payîsan
dzoratâi.

M. Pierre Guex, à Vè-tsî lè Bllian, tin sa

bouteca de lâivro âo pecolon et lè prîte à

tî clliâo qu'ant fam de lyère lo dèvesâ de
noûtrè z'anchan. Bin dâi patoisan ant récita,
lyè, tsantâ ein patois po lo gran plliésî de tî

&- clliâo que lè z'ant acutâ.
'«^ Bounn'annâie à tî

M.-L. G.

AMICALA DAI PATOISAN DE SAVEGNI, FORI ET EINVEROr:

Tenâbllia statutéra

Lo deçando 8 de ma 1997, 52 meimbro se sant retrovâ âo pâilo dâi
z'Alpè à Savegnî po distiutâ dâi z'affére de la società. Lo presideint,
Fanfouet Lambelet, a sohîtâ la binvegnâte à tî. Madeleine Portset, la
bossîre a preseintâ lè compto. Lâi a z'u on petit perte à la salyâte, lè
parârdè à Forî et à Payerne po dâi fîtè de musica l'ant cota ôquie,
cein fâ que lâi a sti an onna diminuchon de fortena, ma, l'è pas onco
la misera Lè vèrificateu ant pequelyounâ lè compto âo pi fére et
lè z'ant trovâ bal et bin ein oodro. La cotisachon de 10.-- pèannâîe

